
 

COMUNE DE COSSOINE 
Provìntzia de Tàtari 

 

CÒPIA 
DELIBERATZIONE DE SA GIUNTA COMUNALE 

Nùmeru 1 2  De su 09-03-2023 

Ogetu: CUNTZESSIONE DE SA PALESTRA COMUNALE PRO S’ESERTZÌTZIU 

DE SA PRÀTICA ISPORTIVA A FAVORE DE TOTA SA 
COMUNIDADE. DIRETIVAS. 

 

 
 

S'annu duamìgia e bintitres sa die noe de su mese de martzu a sas 14:30, in 

modalidade dae tesu, cunvocada cunforma a sa lege, s’est reunida sa Giunta pro 

deliberare subra de sas propostas càbidas in s’òrdine de sos traballos aunidu a s’avisu de 

cunvocatzione. 

De sos Segnores chi cumponent sa Giunta Comunale de custu Comune: 
 
 

Sassu Sabrina Sìndigu P 

Senes Massimiliano Salvatore Vitze Sìndigu P 

Carboni Alice Assessore P 

Pischedda Salvatorica Isabella Assessore A 

 
 

nde resurtant presentes n. 3  e ausentes n. 1 . 

Leat sa presidèntzia su Segnore Sassu Sabrina in calidade de Sìndigu assìstidu dae 

su DUT. SEGRETÀRIU COMUNALE CARTA GIANCARLO 

Su Presidente, averiguadu su nùmeru legale, decrarat aberta sa setziada e invitat sa 

Giunta Comunale a averiguare e a leare sas determinatziones pròpias subra de sa 

proposta de deliberatzione indicada in ogetu. 

 
Luego esecutàbile S Sugeta a ratìfica N 

 

Su Sìndigu decrarat aberta sa dibata subra de s’argumentu in ogetu iscritu a manera 
regulare in s’òdine de sos traballos, 

 
 

 

 

SA GIUNTA COMUNALE

Consideradu chi su Comune reconnoschet sa funtzione sotziale de sas atividades motòrias, 

espressivas, isportivas e de ispàssiu, nde promovet sa cultura e sa pràtica, comente istrumentu de 

inclusione sotziale, de benèssere e de salude, e puru de formatzione culturale, tzivile e educativa, 

leende a esempru sa Carta Europea de s’Isport; 

 

Reconnotu chi custa Amministratzione at investidu puru in sos ùrtimos annos in sa ristruturatzione 

e a aumentare sas atretzaduras de sa Palestra comunale, puru pro èssere destinados a s’oferta de 

atividade de benèssere fìsicu, a favore de sa populatzione. 

 

Sutalineadu, puru, chi s’isvilupu da pràtica isportiva in custu territòriu, caraterizadu dae annos dae 

una minimadura de importu de sa populatzione, at a contribuire a megiorare sa calidade de sa vida, 

e puru, a cuntènnere sa minimadura de sa populatzione chi at interessadu, pro su prus, sos giòvanos;  

 

Reconnotu chi sa pràtica de sa disciplina isportiva “in logu serradu” in Cossoine, solu a livellu de 

diletàntes e amatoriale, si podet fàghere in s’ùnica palestra comunale e chi duncas si cheret dare sa 

matessi in cuntzessione a ASD chi ant rechisidos ispetzìficos e esperièntzia in su setore, de 

sebestare tra cussos chi partètzipant a avisu pùblicu apòsitu, finalizadu a garantire publitzidade 

adecuada; 

 

Fatu ischire, duncas, chi pro torrare a indanimare sa pràtica isportiva, s’impitu de sa Palestra 

Comunale devet èssere cunformadu a sos printzìpios de andamentu bonu e de impartzialidade, a sos 

critèrios de economitzidade, eficatzidade, efitzèntzia e trasparèntzia; 

 

Sutalineadu, puru, chi est netzessàriu dare diretivas a sa Responsàbile de su servìtziu, a manera chi 

siant temperados sos interessos pùblicos chi pertocant siat sa valorizatzione de su bene e, siat, sa 

promotzione de sa pràtica isportiva;  

 

Evidentziadu chi dae annos sunt promòvidas initziativas pro favorèssere sa promotzione de sa 

pràtica isportiva pro mèdiu de s’impitu de sos impiantos isportivos comunales, iscumbatende 

semper e cando pagu interessu dae parte de assòtzios (puru sos chi non sunt presentes in su 

territòriu comunale) in gradu de pòdere organizare s’oferta de disciplinas isportivas, iscumbatende 

lìmites mescamente in sa netzessidade de dèvere sustènnere ispesas (comente sas trasfertas pro 

andare a su Comune de Cossoine, s’acuistu de àteras atretzaduras, etz…) respetu a una dimanda de 

impitadores dàbiles bàscia meda; 

 

Atesu chi sa cuntzessione de sa palestra comunale si caraterizat pro no àere rilevàntzia econòmica e 

chi sos sugetos afidatàrios ant a pòdere èssere sebestados tra assòtzios isportivos a caràtere 

diletantìsticu, chi ant istrutores cualificados; 

Ritènnidu, duncas, netzessàriu, pro sas resones acraradas subra e in un’òtica de favorèssere sa 

partetzipatzione a s’avisu, previdire un’afitu mìnimu de 500 èuros/a s’annu e una durada de sa 

cuntzessione no inferiore a 3 annos; 

 

Ritènnidu, puru, netzessàriu, prevìdire sa facultade pro s’Amministratzione Comunale de pòdere 

impitare sena perunu costu de sa disponibilidade de sa palestra, comente logu de suportu pro 

manifestatziones dàbiles; 

 

Achisidos sos parres a favore de sos componentes de sos ufìtzios comunales, espressados cunforma a 

s’art. 49 de suT.U.E.L. n. 267/2000; 

 
Bida sa lege n. 241/1990 e mm.ii.ii. e, in particulare, s’art. 12; 

cun votatzione de sos presentes a favore totu de acordu, 

DELÌBERAT 

1) De cuntzèdere s’impitu de sa Palestra Comunale pro promòvere sa pràtica isportiva a favore de 

tota sa colletividade, rapresentada a manera prioritària dae sos tzitadinos residentes; 

 

2) De dare, pro cussu, sas diretivas chi sighint: 

 

a) Previdire una durada de sa cuntzessione pro unu perìodu no inferiore a sos 3 annos; 

 

b) Previdire, bidu chi sa cuntzessione no at peruna rilevàntzia econòmica, un’afitu mìnimu a 

s’annu de èuros 500; 

 

c) Previdire sa facultade pro su Comune de pòdere impitare sa Palestra comente logu de 

suportu pro s’organizatzione de manifestatziones o de atividades de interessu sotziale de 

rilievu (pro acrarire mègius, sos curso pro s’impitu de sos “defibrillatori” atividade de 

preventzione sanitària, vacinatziones…..), sena chi su cuntzessionàriu, destinatàriu de sa 

comunicatzione cun unu preavisu giustu de a su mancus 15 dies, apat nudda de pretèndere;  

d) Previdire sa facultade de su Comune de revocare in antis sa cuntzessione si s’ente diat 

resurtare benefitziàriu de su finantziamentu a bàllere subra de sas resursas de su bandu 

MISSIONE N.5 “INCLUSIONE COESIONE” (M5 C3 – INVESTIMENTU 1.1.1 PNRR 

“AFORTIADA DE SOS SERVÌTZIOS E DE SAS INFRASTRUTURAS SOTZIALES DE 

COMUNIDADE”; 

 

e) Previdire cale critèriu de prèmiu in su sèberu de su cuntzessionàriu, s’organizatzione de 

atividades isportivas finalizadas a totu sas fàscias de edade e a sugetos chi ant discumbènios, 

avalessende·si de istrutores cualificados; 

f) Previdire comente àteru critèriu de prèmiu s’abertura pro prus oras a chida (mìnimu 13/oras 

a chida) e pro prus dies sa chida (mìnimu 3); 

 

3) De afidare a sa responsàbile de sos servìtzios sotziales sa publicatzione de s’avisu pro collire 

sas rechestas relativas a s’impitu de sa palestra comunale cunforma a sas cunditziones 

apostivigadas subra, chi acraret sos critèrios pro s’individuatzione de s’ASD cuntzessionària. 

 

Cun àtera votatzione de sos presentes a favore totu de acordu, 

 
DELÌBERAT, PURU, 

 
de decrarare custu provedimentu luego esecutàbile, cunforma a s’art. 134 comma 4 de su d.lgs. n. 

267/2000 e mm.ii.ii., cunsiderada s’urgèntzia de ammaniare sos atos chi nde cunsighint, pro dare 

inghitzu luego a sas atividades isportivas. 

 

 
Custu verbale est lèghidu, aprovadu e sutascritu. 

 
SU SEGRETÀRIU COMUNALE  Su Presidente 

F.du DUT. CARTA GIANCARLO F.du Sassu Sabrina 

cunforma a s’art. 49 de su Dlgs. n. 267/2000 s’ESPRESSAT Parre: 
 

A favore in òrdine a sa REGULARIDADE TÈCNICA  

Su Responsàbile 

F.du CHESSA SILVANA 
 

A favorevole in òrdine a sa REGULARIDADE 
CONTÀBILE 

 

Su Responsàbile 

F.du NURRA MARIA GRAZIA 
 
 

TZERTIFICADU DE PUBLICATZIONE 
 

Su sutascritu Responsàbile de su Servìtziu tzertìficat chi còpia de custa deliberatzione est istada 
publicada, in data de oe, pro b’abarrare 15 dies sighidas in su giassu Web istitutzionale de custu  
Comune atzessìbile a su pùblicu (art. 32, comma 1 de sa lege 18 de làmpadas de su 2009, n. 69) 
Cossoine, su 10-03-2023 

SU RESPONSÀBILE DE SU SERVÌTZIU 
F.du DUT. CARTA GIANCARLO 

 

su sutascritu, bidos sos atos de ufìtziu, 
 

ATESTAT 

Custa deliberatzione est divènnida luego esecutàbile su 09-03-2023 cunforma a 
s’art. 134 comma 4 de sa L. 18.08.2000 n. 267/2000. 

 

Cossoine, su 10-03-2023  
SU SEGRETÀRIU COMUNALE 
DOTT. @100 @ 

 
 

CÒPIA CUNFORME A S’ORIGINALE PRO IMPITU AMMINISTRATIVU E DE UFÌTZIU DE SA 
DELIBERATZIONE DE SA GIUNTA COMUNALE N.12 de su  09-03-23 

 

Cossoine, su 10-03-2023  
SU SEGRETÀRIU COMUNALE 
DOTT. @28 @ 


